
Yeni Yazarlar və Sənətçilər İctimai Birliyi 

www.kitabxana.net 

Mir Cəlal Paşayev adına  

 Milli Virtual Kitabxananın təqdimatında 

 

“20 Yanvar hadisələrinin mahiyyətinin təbliği” 

  

YYSİB-nin vətənpərvərlik, kulturoloji, elektron 
kitablar layihəsi 

Elektron kitab N 80 (12 - 2021) 

 Bu elektron nəşrlər Azərbaycan Respublikası Əmək 
və Əhalinin Sosial Müdafiəsi Nazirliyi tabeliyində 
Sosial Xidmətlər Agentliyinin elan etdiyi, Yeni 
Yazarlar və Sənətçilər İctimai Birliyi tərəfindən 1 
sentyabr 2021-ci il tarixindən həyata keçirdiyi, 
www.kitabxana.net  - Mir Cəlal Paşayev adına Milli 
Virtual Kitabxananın texniki-yaradıcı dəstəyi ilə icra 
olunan “20 Yanvar hadisələrinin mahiyyətinin 
təbliği” adlı təkrar müsabiqə  çərçivəsində 
hazırlanaraq yayımlanır.  

Kulturoloji layihənin maliyyələşdirən qurum: 

 

Azərbaycan Respublikası Əmək və Əhalinin 
Sosial Müdafiəsi Nazirliyi tabeliyində 

Sosial Xidmətlər Agentliyi 

http://sosial.gov.az/sxa 

 

İcraçı qurum: 

Yeni Yazarlar və Sənətçilər İctimai Birliyi: 

www.yysq.kitabxana.net 

 

Seriyadan olan başqa e-kitablarımızı  

buradan izləyin: 

https://kitabxana.net/e-library.php?cate=193 

Rəsmi F/B səhifəmiz: 

https://www.facebook.com/sosialtebliqat 

20 Yanvar  

 
 

Vətənpərvərlik poeması və şeirlər 

 

 

Elektron kitab YYSİB tərəfindən e-nəşrə 
hazırlanıb. YYSİB - 2021 

YYSİB - Milli Virtual-Elektron Kitabxananın e-
nəşri 

Virtual redaktoru və e-nəşrə hazırlayanı: 

Aydın Xan (Əbilov),  

yazıçı-kulturoloq, Prezident təqaüdçüsü 

DİQQƏT 

 
Müəlliflik hüququ Azərbaycan Respublikasının 

qanunvericiliyinə və əlaqədar beynəlxalq sənədlərə 

uyğun qorunur. Müəllifin razılığı olmadan kitabın 

bütöv halda, yaxud hər hansı bir hissəsinin nəşri, 

eləcə də elektron informasiya daşıyıcılarında, 

İnternetdə yayımı yasaqdır. Bu qadağa kitabın elmi 

mənbə kimi istifadəsinə, araşdırma və tədqiqatlar 

üçün ədəbiyyat kimi göstərilməsinə şamil olunmur. 

Zərəngiz Dəmirçi Qayalı 

 

20 YANVAR 

 
 

(Поема) 
 
 

(1990-cı ildə rus-erməni hərbi 

 birləşmələrinin təcavüzünə  

məruz qalan 20 Yanvar  

şəhidlərinin əziz xatirəsinə ) 

 

Zərəngiz Dəmirçi Qayalı 

Şairə-publisit, 

Beynəlxalq Rəsul Rza 

mükafatı laureatı 

P R O L O Q 

 

Tale imkan versə, qismət yar olsa, 

Vətənim təzədən bəxtiyar olsa, 

Bu dərdim ellərə çatıb car olsa, 

Sönən arzulardan yazacağam mən, 

O yanıqlı tardan yazacağam mən! 

 

İnsan qırğınının törətdi insan, 

“Lay divar oğullar” köçdü dünyadan, 

Qırmızı laləyə döndü qızıl qan, 

Qışdakı bahardan yazacağam mən, 

Qərənfil yollardan yazacağam mən! 

 

Mizrab telə dəydi, tel yanıb, getdi, 

Ürək ağı dedi, dil yanıb getdi, 

Oğul nakam öldü, el yanıb getdi, 

Gördüyüm ah-zardan yazacağam mən, 

O qəmdən-qübardan yazacağam mən! 

 

Körpələr çiçək tək soldu, ağladım, 

Ataların gözü doldu, ağladım, 

Analar saçını yoldu, ağladım, 

Qəfil intizardan yazacağam mən, 

Çəkilən ahlardan yazacağam mən! 

 

Zərəngiz, dərdini sərindən demə, 

Düşmənin üzdədi, dərindən demə, 

Qan gedir güllələr yerindən demə! 

Güllədə zəhərdən yazacağam mən, 

Bu gündən, səhərdən yazacağam mən! 

Bir qara gün gəldi, 

yurdumun üstə! 

Neçə dərd qalandı, 

Dərdimin üstə! 

Topxana qırıldı, 

El dad eylədi! 

Qaçqın, didərginlər 

Fəryad eylədi! 

Ermənidən qırğın 

Artdı, çoxaldı 

Başı bəlalı xalq 

Dərdinə qaldı! 

Demə, bundan güclü 

Bir dərd də varmış, 

Gəlirmiş günahsız 

Xalqın üstünə? 

Qafalarda qəzəb, 

Ürəklərdə kin, 

Demə, yol gəlirmiş 

Bu qara günə? 

Xalqımızı qətlə 

Yetirmək üçün, 

Mənfur missiyanı 

Bitirmək üçün, 

Namərd qəsdimizə 

Girirmiş gizli, 

Düşmən iş görürmüş, 

Qəsdli, qərəzli… 

 

Şəhər fəğan edir, 

Yollar bağırır! 

Ağaclar bağırır, 

Kollar bağırır! 

Bədənimdə qanım 

Tərsinə axır. 

Ürək guppultuyla 

Köksümdən çıxır! 

Daşmı yağdı, göydən, 

Ay Allah, nədir? 

Bu sürək təkərlər 

Hayana gedir? 

Bakı təlatümdə, 

Bakı dərddədir, 

Varlığım, ay Allah, 

Əlimdən gedir! 

 

Yoxmu bir saxlayan 

Qoşun-ləşkəri? 

Gənclərin hikkəsi 

Candan içəri! 

“Öldü var, döndü yox!”- 

Deyilmiş artıq! 

Qoy, dünya bilsin ki: 

“Bizlər də varıq!”. 

Əl-ələ tutşub, 

Cavanlar həmən, 

Deyirlər: “Tank keçməz, 

Yox, üstümüzdən! 

O bizim “ölkənin” 

Tanklrıdırsa, 

Sovet qanunları 

Şüarıdırsa, 

O bizi öldürməz, 

Əzməz, heç zaman»!... 

Qırıldı gənclərim, 

Qırıldı, aman!!! 

Atəşlə qırdılar, 

Yoxdu soruşan! 

Gəncləri qanına 

Qəltan etdilər! 

Etdilər, etdilər, 

Yaman etdilər! 

Nə soruşan oldu, 

Nə bilən oldu? 

Olmuş həqiqətdi, 

Bu dünən oldu! 

Mənim cavanlarım 

Şəhid oldular, 

Səkilər, küçələr , 

Qanla doldular! 

Yamandı, oğulun, 

Mərdin ölümü, 

Unutmadı xalqım, 

Dağı, zülümü… 

Qəlbindəki dərdi 

Ağladı bu xalq, 

Qırx gün oğul yası 

Saxladı, bu xalq! 

Qırx gün xalqın dili 

Bayatı ötdü, 

Qırx gün Azərbaycan, 

Qətlə yas tutdu! 

Qırx gün əli-qolu 

Sustaldı xalqın, 

Təkcə haqq sədası 

Ucaldı xalqın! 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar 15 

 

Üsyan eylədi xalq 

Bu haqsızlığa! 

Kimi çadır qurdu 

Keçdi açlığa. 

Bu da bir aksiya, 

Bu da bir üsyan, 

Doldu qoşun ilə, 

Dörd tərəf, dörd yan! 

Qoşun içində xalq 

Mərdanə gəzdi, 

Gözgörəsi bu xalq 

Hər dərdə düzdü! 

 

Hara gedirdiksə, 

Qovdular bizi! 

Eşitmədi nadan 

Məmurlar sözü. 

Düşmən iş görürdü, 

Qəsdli, qərəzli, 

Qərarlar verildi, 

Hey gizli-gizli! 

Biri taxtdan düşdü, 

Getdi, gənidi, 

Biri təzə gəldi, 

Dedik yenidi? 

Olmadı yenə də 

Bir dərdə yanan! 

Olmadı bu xalqın, 

Halını qanan! 

 

Xalq özü dərdini 

İçində çəkdi, 

Asfalt yollara da, 

Qərənfil ”əkdi”. 

Qərənfil, İlahi, 

Dərdə şərikmiş, 

Qərənfilin işi, 

Həqqiqi işmiş? 

Qərənfil bu işə 

İlk ünvan oldu, 

Şəhidi bacı tək 

Ağlayan oldu! 

Ağladı bacı tək, 

Qardaşa bu gül, 

Yazıldı tarixə, 

Yaddaşa bu gül! 

Aylarla bu gülü 

Bəsləyən insan, 

Hər işimə yetər, 

Bəs deyən insan, 

İndi bəs nə üçün 

Tökür yollara? 

Binaya, ağaca, 

Yaşıl kollara? 

O qədər qərənfil 

Calanmışdı ki, 

Məzarlar üstünə 

Qalanmışdı ki?… 

Bu təskin edirdi, 

Xalqı elə bil, 

Yolboyu “xalçalar”, 

Tamam qərənfil! 

Qərənfil ikinci 

Qan oldu xalqa, 

Şərəf oldu xalqa, 

Şan oldu xalqa! 

Qərənfil dastanı 

Yazılsa, cild-cild, 

Nə tərif, nə təsvir, 

Qurtaran deyil! 

Şəhid məzarları 

Üstə qərənfil, 

Ağladı bacı tək 

Şəhidə bu gül! 

 

Analar nişançün 

Xonça tutarlar, 

Analar gəlinçün 

Yola çıxarlar! 

Ay Allah! 

Anamı yağıbdı göydən? 

Ana görməmişdim, 

Heç bu qədər mən. 

Analar əlləri 

Xonçalı çıxıb, 

Anaların başı 

Qaralı çıxıb, 

Meydana nə qədər 

Ana gəlibdir? 

Millətim bu nahaqq 

Qana gəlibdir! 

Sanki qan çanağı 

Yüyrünür yollar, 

Səcdəyə uzalı, 

Qalıbdı qollar! 

Analar hüzünlü, 

Analar məhzun, 

Sanki açmayacaq 

Sabahım o gün? 

Ana ağı deyir, 

Ana saç yolur, 

Ana bənövşə tək 

Saralır, solur. 

Yüz otuz iki oğul, 

Ana ah deyir! 

Yerdə qalmayacaq 

Bu günah deyir! 

 

Sovet qanunları 

“Uca” taxtında, 

Sovet qanunları 

Ayaq altında! 

Qarbaçov qaniçən, 

Yazov cəlladdır! 

Bir xalqın məhvinə, 

Kim imza atdı? 

Alar qisasımı 

Cənabım Allah! 

Bakatin, Girenko 

Hökmündə günah! 

Primakov aldatdı 

Xalqı başabaş, 

Dedi ki, gözlənmir 

Bakıda savaş. 

Zəkalar arxayın 

Getdi, çəkildi, 

Silahlı düşmənlər 

Yurda töküldü… 

Ağalar, məmurlar 

Yox oldu getdi, 

Qəlbinin başına 

Ox oldu, getdi! 

Tənha qaldı xalqım, 

Zülüm önündə! 

Heç zaman çaşmayıb, 

Ölüm önündə! 

Yaxdı qəhrəmanlıq 

Odunu xalqım! 

Yazdı igidliyə 

Adını xalqım! 

Yenə qan çiləndi 

Gülümə mənim! 

Dünya cavabdehdir 

Elimə mənim! 

 

Bakı haray çəkdi, 

Kar oldu dünya! 

Həmişə yamanla 

Var oldu dünya! 

Yamana yaxşılıq 

Oldu adəti, 

Yamanın qulağın 

Çəkmədi, qəti! 

Qərbin, BMT-nin 

Səsi gəlmədi! 

Neçə qətnaməsi eşidilmədi! 

Gördü dəhşətləri, 

Susdu, dinmədi, 

Halalca haqqımız 

Heç bilinmədi. 

Bu qara ləkələr, 

Bir silinmədi!? 

 

Dünyanın dərdini 

Çəkərdi xalqım, 

Yaxşılıq toxumu 

Əkərdi xalqım, 

Gah Vyetnam 

Bizi dərdə salardı. 

Gah Kuba, Banqladeş 

Yanan yurdlardı. 

Hamının dərdinə 

Yanırdı xalqım, 

Hamını doğması 

Sanırdı xalqım! 

Lakin bizə dəstək, 

Vermədi heç kim, 

Məndən inciməsin, 

Mənim həməsrim. 

Xalqımın haqq işi 

Deyilmədi heç. 

Haqqi haqq yerinə 

Qoyulmadı heç!? 

 

Bir qara vahimə, 

Bir qara zülmət! 

Bir qara təlatüm, 

Bir qara vəhşət… 

Zülmət gecədəki 

Azğınlığa bax! 

Özünü itirmir. 

İtirmir bu xalq! 

Buynuzlu tankların 

Üstünə cumur, 

Tırtıla çırpılır- 

Gözünü yumur! 

Haqq! Azadlıq-deyə 

Döyünür bu xalq! 

Mərd oğlu, qızıyla 

Öyünür bu xalq! 

Tanrıdan xəbərsiz, 

Düşmən iş görür, 

İgidlik yer ilə, 

Göylə ölçülür! 

Yetmiş il qəfəsdə 

Olan milləti, 

Mərdliyi canında 

Qalan milləti, 

Məğlub etmək olmaz, 

Talamaq olar! 

Torpağını qanla 

Sulamaq olar! 

Qanıq itlər kimi, 

Quduz köpək tək, 

Axan al qanını 

Yalamaq olar… 

 

Bir xalqı qanına 

Boyadı qatil! 

Aldı öz üstünə 

Bu adı qatil! 

Günahsız xalqıma 

Günah yaxıldı! 

Ay Allah! Neçə ev 

Uçdu, yıxıldı! 

Neçə ev oğulsuz, 

Gərəksiz qaldı! 

Neçə körpə yetim, 

Köməksiz qaldı! 

Neçə gəlin ərsiz, 

Bəzəksiz qaldı! 

Analar oğulsuz, 

Çörəksiz qaldı! 

Atalar yurduçusuz. 

Dirəksiz qaldı! 

Yurdlar uçuruldu, 

Özülsüz qaldı! 

Bu nə qan gölüdür, 

Nədir, İlahi? 

Nəydi, bu millətin, 

Nəydi günahı? 

Sahibsiz papaqlar, 

Tökülüb yerə? 

Qərənfil döşənib, 

Adi mərmərə? 

Bu yerə, palçığa, 

Otluğa, nədən? 

Bu qədər su töküb, 

Yuyublar, görən? 

Qatil! Günahını 

Gizləmək istər! 

O qara gecədən 

Doğulan səhər… 

Həm ölüm, 

Həm qirğın, 

Qan günümüzdür! 

Həm şərəf, 

Həm şöhrət, 

Şan günümüzdür! 

Unudulmuş xalqı 

Yaşatdı bu gün! 

Düşmənimi qat-qat. 

Alçaltdı bu gün! 

Bu gün birliyimiz 

Aşkara çıxdı! 

Bu gün diriliyimiz 

Aşkara çıxdı! 

Bu günlə düyaya 

Tanındı adım! 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar  32 

 

Bu günlə bir dünya 

Şöhrət yaşadım! 

Bu günlə bir ömür 

Fəxr daşıdım! 

 

Mənim doğum günüm 

Bu gündür, bilin! 

Bütün doğumlardan 

Üstündür, bilin! 

Bu gün şöhrətimə 

Şöhrət qalandı! 

Bu gün tariximə 

Qüdrət calandı! 

Bu gündə başladı 

İstiqlalımız! 

Bu gündə yaşadı 

Hər məlalımız! 

20 Yanvar xalqın 

Haqq savaşıdır! 

18 Mart xalqın 

Qan yaddaşıdır! 

Bu gün yada düşür 

Yaddan çıxanlar! 

Bu gün xatırlanır 

Unudulanlar! 

E P İ L O Q 

 

Demə, yaddan çıxar 

20 Yanvar! 

Qoca tarix kimi 

Bir arxası var! 

Haqqın arxasında 

Haqdı havadar! 

Zaman özü haqqı 

Sevər, yaşadar! 

Bir xalq məhvə gedər 

O zaman, yəqin, 

Özü tarixini 

Qura bilməsin! 

Əsrlər yaşayıb 

Mənim millətim! 

Zamana yoldaşdır, 

Adım, şöhrətim! 

Vaxt olar düşməni 

Yenər qüdrətim! 

Dəyişər qüdrətim, 

Dönər qüdrətim! 

Bir haqq müjdəsilə 

Dinər qüdrətim! 

O gün yaxındadır, 

Gələcək, bilin! 

Yurdumun sabahı 

Güləcək, bilin! 

Düşmənim məhv olub, 

Öləcək, bilin! 

(Son) 

“Zəfər sədası”  

seriyasından şerlər 

 

Şuşam 

  

Şuşam, sənə qonaq gəlim, 

Arzum gözümdə qalmasın! 

Həsrət gözlərim yol çəkir, 

Bəs nisgilim azalmasın? 

  

Gülünü şehli dərərəm, 

Sinəmin üstə sərərəm, 

Səhər tezdən su çilərəm, 

Yollarında ”toz olmasın”! 

Qarabağ tarlı-qavallı, 

Gözəlləri tirmə şallı, 

Şikəstəli, cah-calallı, 

Coşan səsin, sozalmasın! 

  

Molla Pənah, sədan gəlsin, 

Xanqızı, öz anam gəlsin, 

Seyid, Cabbar, ya Xan gəlsin: 

“Aralıqda söz olmasın”! 

  

Zərəngiz heyran halına, 

Gül səpilib sağ-soluna, 

Şeir qoşdum camalına, 

Sevənlərin az olmasın! 

06.06.2021-ci il 

Qələbə köynəyi 

                     (Şəhidlərimizin xatirəsinə) 

 Bu ucalan bayrağım, 

Qəlbimə qürur məim! 

Ana Vətən eşqiylə, 

Ürəyim vurur mənim! 

  

Mavi mənim göyümdür, 

Al qanım hər şeyimdir, 

Yaşıl-cənnət torpağım, 

Sabah orda toyumdur! 

  

Vətən andı işməyim, 

Varlığımdan keçməyim, 

Şəhid yolu seçməyim, 

Müqəddəs diləyimdir! 

 Yola çıxdım, uğura! 

Qəhrəmanlar doğula! 

Qələbəyə çağıran, 

Əslim, köküm, soyumdur! 

  

Dalğalan, uca bayraq! 

Min yaşa, ana torpaq! 

Səni qanla suvarmaq, 

Canımdan keçməyimdi! 

  

Vətən dedim, ünlədim! 

Zərəngizi dinlədim! 

Sabaha qalan ömrüm, 

Qələbə köynəyimdi! 

Qələbə köynəyimdi! 

31.10.2020-ci il 

Şəhid Məhəmmədə 

(Şəhid anası Yaqut xanıma təsəlli) 

  

Ömrümü verdim mən qurban, sadağa! 

Ana, yollarımı gözləmə daha! 

Canım sipər oldu Ana torpağa! 

Ana, yollarımı gözləmə daha! 

  

Sən ey həzin külək, bir salam apar, 

Həsrət qalan yarım saçın yolmasın! 

Bizim məhəllədə sevgilim yaşar! 

De ki, qara gözü yaşla dolmasın! 

Həsrət qalan yarım saçın yolmasın! 

Yurdum yad əllərdə, ruhum nigaran, 

Bir gün də, Şuşamı alarıq geri! 

Ana, sən fəxr elə, bu şəhid balan! 

Vətən keşikçisi, Vətən sipəri! 

Bir gün də Şuşamı alarıq geri! 

  

Sən Vətənə oğul böyütdün, ana! 

Mən şəhid oldum ki, gülsün Vətənim! 

Yenidən qayıdıb, gəlsəm cahana, 

Yenə şəhidlikdi qismətim mənim! 

Mən şəhid oldum ki, gülsün Vətənim! 

  

Ağlama arxamca, dözmərəm ana! 

Qələbə günündə dönüb, gələcəm! 

Ey, sevgili Vətən, borcluyam sana, 

Göydən mələk kimi enib gələcəm! 

Qələbə günündə dönüb gələcəm! 

  

Necə bir fırtına gəldi cahana? 

Sanki göy titrədi, yerlər də dindi! 

Oğul Məhəmmədi böyütdün, ana! 

Şəhid Məhəmmədi qarşıla indi! 

Sanki göy titrədi, yerlər də dindi! 

Yürü, əsgər 

  

Yaralarım səngiməyir! 

Yurdum intiqam istəyir! 

Yürü əsgər, yürü əsgər! 

Harda hünər, orda zəfər! 

  

 

Düşmən bağrını əzməyə! 

Vətən sərhəddi gəzməyə! 

Ucal əsgər, ucal əsgər! 

Düşmənimdən öc al, əsgər! 

  

Vətən çağırır, dardadır! 

Analar intizardadır! 

Yağıya gücümü göstər! 

Səhvini, suçunu göstər! 

  

Qəlbimdə dözüm var bu gün! 

Ərlərə sözüm var bu gün! 

Yeriyək düşmən üstünə! 

Duraq yağının qəsdinə! 

  

Qüvvəmizə arxalandıq! 

Məşəl olub alovlandıq! 

Vətənim bu gün səfərbər! 

Yürü əsgər, yürü əsgər! 

Bayrağımı çək başına! 

  

Kim verəcək təpər bizə? 

Gülsün elə bəşər bizə? 

Vətən, güvən qeyrətinə, 

Neyləyəcək bu şər bizə? 

  

Çağırır odda yananlar, 

Çağırır şəhid fidanlar, 

Bayrağımı çək başına, 

Utansın bizi dananlar! 

  

Yerdə qaldı igid qanı, 

Dili kəsik körpən hanı? 

Vətən, dözmə göz dağına! 

Qopar ərəsət tufanı! 

  

Hayqır, ayılt bu dünyanı! 

Ulu xalqın qəhrəmanı, 

Kor dünya, aç de, gözünü! 

Tanı, həqiqəti, tanı! 

  

Qarabağa yol salınsın! 

Təbillərim gur çalınsın! 

Ya bu gündə, ya sabahda, 

Qan alınsın, öc alınsın! 

  

Çəkil! Qəvi düşmən, çəkil! 

Yerini bil, həddini bil! 

Xocam xocalıq taxtında! 

Gül üstündə ötər bülbül! 

Göydə uçan mələklərim, 

Yerdə açan çiçəklərim, 

İnanıram Tanrıma mən! 

Güləcəkdir diləklərim! 

  

Göyçə də mənim olacaq! 

Düşmənə qənim olacaq! 

Qoca tarix! Yol ver bizə! 

Dalğalansın uca bayraq! 

  

Hayqır, igidim, amandı! 

Susmuşuq xeyli zamandı! 

İçin-çölün alovlansın! 

Həlledici imtahandır! 

İradəmiz yenilməsin 

  

Yara dərin, bu gün fəqət, 

Qoy eşitsin məni millət, 

İradəmiz yenilməsin! 

Yağı düşmən qoy gülməsin! 

Bu dərdimi ovudacaq, 

Səngərləri dağıdacaq, 

Bir təpər var ürəyimdə! 

Tanrı gücü biləyimdə! 

Ordu quraq, səf-səf duraq! 

Düşmənlərə qan udduraq! 

Kor olmuşduq tüstümüzdən, 

Qəza keçdi üstümüzdən! 

İndi qeyrət  zamanıdır 

  

Alovlanır içim-çölüm! 

Ey igidlər, yaxşı bilin! 

İndi qeyrət zamanıdır! 

Yurdun imtahan anıdır! 

  

Dalğalansın bayrağımız! 

Yox! Dağılmaz növrağımız! 

Oğuz eli ölməmişdir! 

Düşmən görə bilməmişdir! 

  

Damarımda axan qandır! 

Həlledici imtahandır! 

Ya, bu günüm, ya sabahım! 

Qoy qurulsun ordugahım! 

 Guruldasın mərmilərim! 

Düşmən üstədir səfərim! 

Mübarizlər doğulacaq! 

Düşmənlərim qovulacaq! 

Güləcəksən yenə Vətən! 

  

Alovlara sinə gərən, 

Vətənsevən bir əsgərəm! 

Bu gün məğlubdur ölkəmiz! 

Vətən eşqim-ümman, dəniz! 

  

Yenilməzlər ordusuyuq! 

Canfədalıq bizə buyruq! 

Haqq yoluyla mən gedərəm! 

Torpağı azad edərəm! 

  

Od almışam ocağımdan, 

Ad almışam torpağımdan! 

Sadiqəm mən sənə Vətən! 

Güləcəksən  yenə Vətən! 

      Yaşa, Ərdoğanım, Türkiyəm! 

  

Şəhidlərin al  qanından 

bayrağı var! 

Atatürkdən miras qalan 

torpağı var! 

Ərşə-gürşə meydan deyən 

növrağı var! 

Haqdan yanan, alovlanan 

çırağı var! 

Yaşa, Ərdoğanım, Türkiyəm! 

  

Öz yurdunda gəz də məğrur, 

Hər an yürü, hər an doğrul! 

Arxanda nə ərlər durur? 

Əsrin nəbzi səndə vurur! 

Yaşa, Ərdoğanım, Türkiyəm! 

  

Əqrəbdən yar olmaz, olmaz! 

Qaplan kimi sərhəddi gəz! 

Xainlərin başını əz! 

Vətən eşqin heç tükənməz! 

Yaşa, Ərdoğanım, Türkiyəm! 

  

Yağış yağar, torpaq doyar, 

Qardaş cana minnət qoyar! 

Ömrümü möhnətdən qurtar! 

Əsl igid, qaplan, soyər! 

Yaşa, Əroğanım, Türkiyəm! 

  

Bir qardaş ölkəsiyəm mən! 

İgidlərin nəsliyəm mən! 

Zərəngizin səsiyəm mən! 

Yaşa Ərdoğanım, Türkiyə! 

                 Bayraqdarım 

 

Məndən ötdü, sənə dəydi, 

Havadarım harda qaldın? 

Vətən, qalib olmalıydın? 

Bayraqdarım, harda qaldı? 

  

Göylərdənmi qarğış gəldi? 

Qəvi-düşmənə tuş gəldi? 

Qarabağa sət qış gəldi, 

Xoş baharım harda qaldın? 

  

Bu dərdlərə dözmək çətin! 

Məqlub olub, gəzmək çətin! 

Ey ulu, qutsal millətim, 

Vəfadarım, harda qaldın? 

Qan içində üzən ürək, 

Özünə dərd gəzən ürək, 

Al-qırmızı bəzən ürək, 

Arzularım, harda qaldın? 

  

Canın qala, təbim səngər, 

Fikirlərim birər əsgər, 

Ölmüşdüksə, bizlər əgər? 

Bəs məzarım harda qaldı? 

  

Torpaqdan pay, bəxşiş olmaz! 

Qalmaz dünya, belə qalnaz! 

Açılan gül vaxtsız solmaz! 

Ruzigarım, harda qaldın? 

Yurdumuz qana çalxandı! 

Dağım, düzüm, elim yandı! 

Yurdumuz qana çalxandı! 

İgidlərim,hardaqaldın? 
  

Biri torpağımı satdı, 

Biri yaramı qopartdı, 

Zərəngiz, qübarın artdı, 

Xilaskarım, harda qaldın? 

     

13.06.2012 

Qazaxdan gəlmişəm qələbəyə mən 

  

Dağları baş-başa çatıb gəlmişəm, 

Yəhərin qaşına yatıb gəlmişəm, 

Dərdimi-sərimi atıb gəlmişəm, 

Göləyir yolumu, gözləyir Vətən! 

Qazaxdan gəlmişəm qələbəyə mən! 

  

Qarabağ gözləyir, Şuşa dardadır, 

Vaqif, Vurğun, Üzeyir indi ordadır, 

Ruhum çiçək dərir, ağzım bal dadır, 

Arılar bal yığır Vətən gülündən, 

Qazaxdan gəlmişəm qələbəyə mən! 

  

“Topun Allahı”ndan güc almışam mən, 

Yurdun həsrətindən öc almışam mən, 

Göylərə qartal tək ucalmışam mən, 

Düşmənə sözümü deyim ürəkdən! 

Qazaxdan gəlmişəm qələbəyə mən! 

  

Qorqudlar yurduyam, bükülməz qolum, 

Üzü Savalana müqəddəs yolum, 

Ağlama dalımca, qurbanın olum, 

Ana, istəyirəm haqqını verəm! 

Qazaxdan gəlmişəm qələbəyə mən! 

  

Göylərə od sallam atəşim ilə, 

Can alan, nur üzüm, göz-qaşım ilə, 

Üç yüz otuz səkkiz qardaşım ilə, 

Yeni cəbhə açdım, yönü qiblədən! 

Qazaxdan gəlmişəm qələbəyə mən! 

Yadıma salıram ötüb-keçəni, 

Vaqif əl elədi, çağırdı məni, 

Şuşa, Cıdır düzü, anamız Banu, 

Sevirəm bu yurdu, sevirəm qəlbdən, 

Qazaxdan gəlmişəm qələbəyə  

     mən!                                          

  

Alı xəbər yazdı, quşlar gətirdi, 

Vəfanın gözündən yaşlar götürdüm, 

Kəpəzdən, Murovdan daşlar gətirdim, 

Şuşa qalasını, hörəm təzədən! 

Qazaxdan gəlmişəm qələbəyə mən! 

  

Şamoy, Aqil, Mərifət, Firuddin gəlsin, 

Məhəmməd, Elcan, Mayis, Elməddin gəlsin, 

Anar, Kamil, Babək durmadan gəlsin! 

338 qardaş da bahəm, 

Qazaxdan gəlmişəm qələbəyə mən! 

  

“Şuşanın dağları başı dumanlı”, 

Anam yol gözləyir, ahlı-amanlı, 

Şair Zərəngizin qəlbi gümanlı, 

Sevinək ürəkdən, gülək ürəkdən, 

Qazaxdan gəlmişəm qələbəyə mən! 

Qazaxdan gəlmişəm qələbəyə mən! 

  

25.09.2021-ci il 

Adım Böyük Turan oldu 

 

Bozqırlardan Tyanşana, 

Ulu Türkə məkan oldu! 

Uca zirvə - Kazbek, demə, 

Qazi bəy adlanan oldu! 

  

Sibir elinin bağrını, 

Ləpirlərim imzaladı! 

Yaşadı türkümün adı! 

Zirvələrə qonan oldu! 

  

Göy rəngində, qan rəngində, 

Din rəngində bayrağımız! 

Çağdaş ruhum, müasirim, 

Buluda ağ yelkən oldu! 

Əziz anam-Ağrı, Qoşqar, 

Şahdağ, Kəpəz, Avey, Qırxlar, 

Savalan, Səhənd, Babakar, 

Ovlağım bu meydan oldu! 

  

Ulduzum var, hilalım var! 

Nə şöhrətim, cəlalım var? 

Baykallardan Dərbəndlərə, 

Neçə qurğu quran oldu!? 

  

Dədə Göyçə, Vedi, Urud, 

Van deyilən o qədim yurd, 

Olmadı Tanrı qəzəbi, 

Demə, yoldan çıxan oldu! 

Yumruq kimi birləşəlim! 

Ünvanlaşa, sirləşəlim! 

Paylaşalım, hürləşəlim! 

Türk sevgisi ümman oldu! 

  

ddımını at da mətin! 

Ey ulu, qutsal millətim! 

Dirçəlişin yaman çətin, 

Çağrışımız: “Can, can!” oldu! 

  

Türk nəsliyik özbək, qazax, 

Uyğur, türkmən, qırğız, qıpçax, 

Görüş yerimiz də hər vaxt, 

Cənnət Azərbaycan oldu! 

Altaylardan Yeniseyə, 

Tatar, çuvaş, Dərbənd yiyə! 

Sevəriz “eşq!” deyə-deyə, 

Sevdalım Türküstan oldu! 

  

Param-parça parçalandıq! 

Bölümləndik, haçalandıq! 

Düşmən od vurdu, biz yandıq! 

Nəsibimiz hicran oldu! 

  

Qoy oyansın ulu Turan! 

Bilgə Xaqan, şah Süleyman! 

Teymur, Fateh, Qızıl Arslan! 

Heydər baba dastan oldu! 

Xaqanlarım, Sultanlarım! 

Dünən vardıq, bu gün varım! 

Şaman, boz qurd-əziz yarım! 

Adım Böyük Turan oldu! 

    

     21.11.2011 

Hələ bu dünyaya sözüm var mənim 

 

Dalğalı dənizlər qoy coşmasınlar, 

Çaylar məcrasını çox aşmasınlar, 

Zəkalı şairlər söz qoşmasınlar, 

Şahə dayanıbdır təbi- köhlənim, 

Hələ bu dünyaya sözüm var mənim! 

  

Hərcayı düşmənlər dönməsin yelə! 

Dəyib toxunmasın obaya, elə! 

Əriyər dağlarım dönər bir selə! 

Güllələr bitirər çölüm-çəmənim! 

Hələ bu dünyaya sözüm var mənim! 

  

Oğuz qəbirləri tapdağ oldumu? 

Sınan ürəkdimi, düşən qoldumu? 

Bu yol həqiqətə gedən yoldumu? 

Qoy, bir yol məhv olub, ölsün düşmənim! 

Hələ bu dünyaya sözüm var mənim! 

  

Körpə çiçəkləri güllə biçməsin! 

Qoy, mərdin qanını namərd içməsin! 

Dünya bu qırğından soyuq keçməsin! 

Yoxsa coşa gələr, qaynayar qanım! 

Hələ bu dünyaya sözüm var mənim! 

  

Zərəngiz, istəsən baharın olsun, 

Gülüstan deyilən diyarın olsun, 

Onda düşün, qəti qərarın olsun, 

Çünki, amandadır bu gün Vətənim! 

Hələ bu dünyaya sözüm var məni! 

Gör hansı zamanlar düşür yadıma? 

            Aşıq Şəmşir 

 

 (Kəlbəcər 1993-cü il aprelin 2-də erməni 

 hərbi birləşmələri tərəfindən işğal edildi. 

Aşıq Şəmşirin məzarı vəhşicəsinə dağıdıldı) 

  

Dağların, bağların oda qalandı, 

Köçdü Kəlbəcərin cəlalı, Şəmşir! 

Gözəl yaylaqların alışdı-yandı, 

Kül oldu Vurğunun xəyalı, Şəmşir! 

  

Ağdaban dağıldı, ruhum göynədi, 

Kafir qırdı-tökdü yurdu, neylədi? 

Açıb-bükənmirəm bu ağır dərdi, 

Oldum ürəyimdən yaralı, Şəmşir! 

  

Yansın ermənini, çalda, çəpərdə! 

Söz deyə bilmirəm cavana, mərdə, 

Köçdü Sücayətim durduğu yerdə! 

Yaman kəsilibmiş qərarı, Şəmşir! 

  

Alışıb-yanıram, çatın dadıma, 

Nə deyim Vurğuna, söz ustadıma? 

Gör hansı zamanlar düşür yadıma? 

Ceyran bulağından aralı, Şəmşir! 

  

Dünyadı, keçəcək, qəm belə qalmaz! 

Xəyalım o yurdu gəzər, yorulmaz! 

Qanlı göz yaşımın suyu durulmaz, 

Sən çatdır dərgaha sualı, Şəmşir! 

Ruhunla dağları bir başa-baş gəz, 

Qızılgül kolunda qanqal bitənməz! 

Zərəngiz o yurdu heç kəsə verməz! 

Sızlaram, ağızım dualı, Şəmşir! 

Tökərəm dağlara babalı, Şəmşir! 

                       

  12.02.2012   

Çatar məhəbbətim 

         

Nə qədər istəyim tənha qalıbdır, 

Neçə yol könlümü qəmlər alıbdır, 

Qəlbimə duman da, çən də dolubdur, 

Yenə minnətdaram ulu Tanrıya, 

Çatar məhəbbətim, çatar hamıya! 

  

Dərdli anadiləm, ötən quşam mən, 

Keçən qəmləri heç unutmuşam mən? 

Tanrı dərganına üz tutmuşam mən, 

Sınan ürəyimi bəlkə yamaya, 

Çatar məhəbbətim, çatar hamıya! 

Daş dibində bitən körpə bir çiçək, 

Yurdumun balası hamıdan göyçək, 

İçimdə istəklə dopdolu ürək, 

İstər ki, eşqimi ellərə yaya, 

Çatar məhəbbətim, çatar hamıya! 

  

Dağın ucalığı, yoxuşu vardır, 

Ömürün baharı, sərt qışı vardır, 

Dünyada hər kəsin öz işi vardır, 

Gül bəsləyən gərək gülü tanıya! 

Çatar məhəbbətim, çatar hamıya! 

  

Qoy elim firavan bir ömür görsün, 

Mənim də gözlərim o günü görsün, 

Könül sevgisini ellərə versin, 

Eşqimi əks etsin uca dağ, qaya, 

Çatar məhəbbətim, çatar hamıya! 

  

Zərəngizəm, yaurda sevimli bulbul! 

İçimdə ürəyim çox ötüb dil-dil! 

Mənim söz sevdalım, bunu sən də bil, 

Gəldim ürəkləri sözlə yamayam, 

Çatar məhəbbətim, çatar hamıya! 

          

    2006 

    Vətən 

  

Bir ovuc torpağam, bir ovuc qanam, 

Məni şair doğdu dünyaya anam! 

Sənin eşqin  ilə alışıb-yannam, 

Külüm də qurbandı gülünə Vətən! 

Gülüm də qurbandı külünə, Vətən! 

     

Könül öz eşqini elə bağlayar, 

Qayalardan axan selə bağlayar, 

Dost ilə ülfəti belə bağlayar, 

Bənövşə düzərəm telinə, Vətən! 

Tər güllər verərəm əlinə, Vətən! 

Şuşam yad əllərdə gülləri xəzan, 

Tapılmır bəd gələn yuxumu yozan, 

Mən el aşiqiyəm dastanlar yazam, 

Ürəyimdən ağrı silinə, Vətən! 

Qayıdaq  Natəvan elinə, Vətən! 

  

Bülbüllər oxuyar, bağ cana gələr, 

Həqiqət aşıqi cahana gələr, 

Bütün qadaların bu cana gələr, 

Güc ver dizlərinə, belinə, Vətən! 

Yanmayaq düşmənin felinə, Vətən! 

  

Qorqud, Bilgə Xaqan düşsün yadına, 

Mete, Atilladır şöhrət adına, 

Şah babam İsmayıl çatsın dadına, 

Çatasan Koroğlu yoluna, Vətən! 

Düşmənlərin bağrı dəlinə, Vətən! 

  

Sevdalı dağların baş-başa durar, 

Qartal qanad çalar, şahin qıy vurar, 

Əlim yara bağlar, dil səni sorar, 

Qalxaydım Şah dağın belinə, Vətən! 

Baxaydım Kəlbəcər elinə, Vətən! 

  

Dəli Kür, xan Araz axar qanımdan, 

Savalan yelləri əsər canımdan, 

Elə nigaranam Həştərxanımdan, 

Dərbənd əl uzatsın əlimə, Vətən! 

Qurbanam Təbrizin dilinə, Vətən! 

  

Anam Xəzər kimi qaynayam, coşam, 

Vətənim, hüsnünə nəğmələr qoşam, 

Qəlbim yaralanmış, sanki bihuşam, 

Xarıbülbül bənzər gəlinə, Vətən! 

Həsrət qaldım Göyçə gölünə, Vətən! 

  

Zərəngiz Dəmirçi, qan belə qalmaz! 

Bu dərdi çəkməyə can belə qalmaz! 

Qisas alınacaq, son belə qalmaz! 

Düşmən yer üzündən silinə, Vətən 

Mərdliyin qiyməti bilinə, Vətən!!! 

           Kazım Qara Bəkir Paşa 

 

 (1918-ci il martın 31-dən başlayaraq  erməni-
rus hərbi birləşmələri Bakıda, ətraf kəndlərində, 

Şəkidə, Qubada, Gəncədə, Şamaxıda, Şirvanda 
qırğınlar, misli görünməmiş soyqırım aktı 

törətmişlər. Azərbaycanın Naxçıvan, Qarabağ, 
Zəngəzur bölgələrində qiyam aldırmışlar. Həmin 

ilin avqust, sentyabr aylarında və  sonralar 
Naxçıvanın qorunmasında misilsiz  xidmətləri 

olan türk komandanı, igid Kazım Qarabəkir Paşa 
xüsusilə Azərbaycan xalqının ürəyindədir) 

  

Fəryad ucaldı Bakıdan! 

Küçələrə axdı al-qan! 

Qəzəbləndin, qoca Turan! 

Kazım Qarabəkir Paşa! 

Eşqinlə səni min yaşa! 

Şamaxı, Şəki qədim yurd, 

Gəncə, Xaçmaz dolu tabut, 

Qubada puç oldu ümid! 

Kazım Qarabəkir Paşa! 

Eşqinlə səni min yaşa! 

  

Ellərimdə qırğın, savaş, 

Şəhid oldu xalq başa-baş! 

Axdı gözlərdən qanlı yaş, 

Kazım Qarabəkir Paşa! 

Eşqinlə səni min yaşa! 

  

 

Düşmənin zülmündən cöşdun! 

Qardaş fəryadına qoşdun, 

Dərya kimi aşdın-daşdın, 

Kazım Qarabəkir Paşa! 

Eşqinlə səni min yaşa! 

  

Ağır yollar yorub gəldin, 

Dözməyib, tez durub gəldin! 

Bid xaniman qurub, gəldin! 

Kazım Qarabəkir Paşa! 

Eşqinlə səni min yaşa! 

  

Erməni-nakəs, avara! 

Yenə töküldü yollara! 

Alıb-alacağı, yara! 

Kazım Qarabəkir Paşa! 

Eşqinlə səni min yaşa! 

Mehmetciyin yoxdu sanı, 

Sel oldu kafirin qanı, 

Ordumun şah komandanı! 

Kazım Qarabəkir Paşa! 

Eşqinlə səni min yaşa! 

  

Tanrıdan istiqlalın var! 

Ulduzun var, hilalın var! 

Nə şöhrətin, cəlalın var! 

Kazım Qarabəkir Paşa! 

Eşqinlə səni min yaşa! 

  

Qurtarmır yurdumda savaş, 

Qan ağlayır bu gün dağ-daş! 

Bir də köməyim ol, qardaş! 

Kazım Qarabəkir Paşa! 

Eşqinlə səni min yaşa! 

      

   14.02.2012 

Adının üstündə böyüyən igid 

 

(Azərbaycanın Milli Qəhrəmanı 

Mübariz İbrahimovun xatirəsinə) 

  

Dayansın boz qurdum, çaşdı xəyalım! 

Bir içim su verin, pozuldu halım! 

Türk oğlu yerlərdə qalıb, dardadır! 

Tezcə soraq salın, Mete hardadır!? 

Hardadır Atilla, o yel qanadlım? 

Oğuz tayfalarım, süvarim, atlım? 

Bilgə Xaqan sorun, nə yol göstərir? 

Düşmən tapdağında yaram qan verir! 

Yer xan, Göy xan gəlsin üstümə mənim! 

Ulduz xan yetişsin tüstümə mənim! 

Qorqud ərənləri qurtardımı de? 

Fatehlər  doğulan diyardımı de? 

Məmləkətim niyə qul oldu yada? 

Nə idi günahım fani dünyada? 

Aslanlar aslanı Teymur-Ləng hanı, 

Ey, bəşər övladı, sən türkü tanı! 

Manas gələr sənə divan etməyə! 

Əlində qılıncı cövlan etməyə! 

Sultan Bayəzidi yadına sal bir, 

Unutmusan deyən, sayqısız səfil! 

Topun lüləsini kəsən İsmayıl, 

Doğrayar bu ərzi, yatmısan ayıl! 

Şah babamdan qürur, ad qalıb mənə! 

Qəhrəmanlıq ölmür, kafir, bilsənə! 

Fateh dünyaları fəth eyləmişdir, 

Yurdu qorumağı əhd eyləmişdi! 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar 87 

 

Babək, Cavanşirdir qürurum mənim! 

Yasar, olacağıq  canına qənim! 

Koroğlu silkələr ərzi, bunu bil! 

Özgə qismətinə göz dikən qafil! 

Həzilər, Mehdilər doğan xalqdı bu, 

Aslanı döyüşdə boğan xalqdı bu! 

Səttar xan, Bağır xan qulağı səsdə, 

Sanki Təxti çıxdı dəmir qəfəsdən! 

Qəhrəman Mübariz dadıma, çatdı! 

Min ildir alışan oduma çatdı! 

               

Ər ana doğmuşdu bu ər oğulu, 

Yazıram adına mərdlik nağılı! 

“Ağ atlı oğlan”dı sevdiyi nağıl, 

Koroğlu gücüylə böyüyən oğul! 

Atası qəhrəman böyüsün deyə, 

Mübariz adını verdi körpəyə. 

Nağıllarla yaşa doldu qəhrəman, 

Oğul təki verdi yurda imtahan! 

Ana qürur duyur onun adıyla! 

Vətən fəxr eləyir bu övladıyla! 

Aldı yağıları başına igid, 

Çaldı topağıma, daşıma igid! 

Mübariz sevdiyi torpaqdı, torpaq, 

Üstündə düşmənlər yeriyir ancaq! 

Torpağın haqqı var, yerin haqqı var, 

Təəssüf bilməyir bunu  bu yasar! 

Əmanət qoymuşam o yurdu, bilin! 

Ordakı ruhlar da, bir ordu, bilin! 

Bir vaxt duracaqdır ayağa ruhlar! 

Çarən olmayacaq, o zaman yasar! 

Vətən torpağını sevən igidlər! 

Eşit, olacaqlar bir gün səfərbər! 

Ruhlar oğullara yar olacaqdır! 

Bu dünya başına dar olacaqdır!!! 

Unutdun haqqımı yaramaz dığa! 

Çörək verdik, nahaq, sən tək alçağa! 

Xalqın bağırından qopan oğullar! 

Sənin pisliyini sanma unudar! 

Udmadı etdiyin yamanlıqları, 

Mübariz-bu yurdun fəxri, vüqarı! 

Çox-çox mübarizlər yatır gölgədə, 

Axırın çatıbdır, ey haramzadə! 

İtil torpağımdan, çəkil geriyə! 

Qorx o gündən, yatmiş vulkan yeriyə! 

Alıb qasırğalar, süpürər səni, 

Əjdaha çeynəyib tüpürər səni! 

Səbrin də həddi var, gözlə düşmənim! 

Deyəcək sözümü mərdlərim mənim! 

Olacaq tayfana əsgərim qənim! 

Məğlub olmaz sənə mənim Vətənim! 

                 

Mübariz, adınla fəxr etdim, inan! 

Yüz ili bir gündə fəth etdin, inan! 

Səninlə öyünür ana Vətənim! 

Yurdun düşməninə sən oldun qənim! 

Adın əsrlərə yazıldı şahid! 

Şərəfli igidsən, sərəfli şəhid! 

Türkün yaddaşında nur kimi saçdın! 

Adınla bir yeni səhifə açdın! 

Bir göz qırpımında sərhədi keçdin! 

Sayqısız düşməni atəşlə biçdin! 

Sərdin zərbələrlə yağını yerə! 

Nümunə göstərdin o gün bəşərə! 

Təkbaşına çaldın düşmənə zəfər! 

Mərdliyin söyləndi dillərdə əzbər! 

Getdiyin yollar da köməyin oldu, 

Bu sənin öz arzun, istəyin oldu, 

Türklüyün adını qaytardın geri! 

Eşqini, odunu qaytardın geri! 

Adına min əhsən söylədi dillər! 

Azəri yurdunu tanıdı ellər! 

Cənnət məkanında sən rahat uyu! 

Ey igid millətin igid, ər oğlu! 

                 

Ərlərin adını yaşadır ellər! 

Eşqinlə döyünür bu gün könüllər! 

Çoxlu mübarizlər yetirər Vətən, 

Qəhrəman, adınla fəxr edirəm mən! 

Susdurdun igidim neçə haqsızı, 

Bu ana torpağın oğulu, qızı, 

Ruhuna rəhmətlər oxuyur sənin! 

Qəlblərdədir hər vaxt yerin, məskənin! 

  

19/10 2010-cu il 

Şuşa 

 

(1992-ci il mayın 8-də Şuşanı düşmənlər 

işğal etdilər. Şəhər 3 gün boş qalır, ermənilər 

qorxudan yaxın gələ bilmirlər, ruslar dolur) 

  

Dağların başını dumanmı aldı? 

Qəzamı, qədərmi, amanmı aldı? 

Oğlun bir can verib, yüz canmı aldı? 

Oldun niyə talan-talan, ay Şuşa? 

Düşmənin əlində qalan, ay Şuşa? 

  

Yüz yolun, keçidin, bəndin var idi, 

Yarğanın, uçrumun, həndin var idi, 

İgidlərdən qalma fəndin var idi, 

Oldun niyə talan-talan, ay Şuşa? 

Düşmənin əlində qalan, ay Şuşa? 

  

Xan qızı Natəvan nə deyir indi? 

Vaqif, Cabbar, Bülbül qəm yeyir indi, 

“Cəngi” bəstələməz Üzeyir indi, 

Oldun niyə talan-talan, ay Şuşa? 

Düşmənin əlində qalan, ay Şuşa? 

  

Oğlu qurban gedir, dirilir Vətən, 

Qəlbimdən keçəni bir duya bilsən? 

Sənin yoxluğuna dözə bilmirəm, 

Oldun niyə talan-talan, ay Şuşa? 

Düşmənin əlində qalan, ay Şuşa? 

Pənah xan ömrünün yadigarıydın, 

Bir qədim ölkənin qəim varıydın, 

Sən bizə bu dərdi, de, necə qıydın? 

Oldun niyə talan-talan, ay Şuşa? 

Düşmənin əlində qalan, ay Şuşa? 

  

Zərəngiz Dəmirçi, mən çox ağladım, 

Alovdan don geydim, coşdum, çağlaım, 

Heyif, “məğlub şəhər” çağrılır adın! 

Oldun niyə talan-talan, ay Şuşa? 

Düşmənin əlində qalan, ay Şuşa? 

Qurtuluş savaşı-Çanaqqala 

 

Çanaqqala - Türkün dünya hərb tarixinə öz 

qanı ilə yazdığı bir qəhrəmanlıq dastanıdır 

  

Çanaqqala söyləmə! 

“Qan çanağı!”- söylə sən! 

Yerin ana köksündə, 

Heç qan gölü görmüsən? 

Elə bil, Kərbəlaymış? 

Düşmən alay-alaymış?.. 

Bölük-bölük yağılar, 

Beşik kimi yırğalar! 

Ərzi-gürzü, İlahi! 

Qoyma, yurdum dağılır! 

Qoru türkü, İlahi! 

Bir ulu hekayətmiş, 

Çox böyük müsibətmiş... 

Yağılar birləşərək, 

Türkü yıxmaq istəmiş! 

“Türkü qıraq!”-söyləmiş? 

Fəqət, yazıq bilməmiş? 

Türkün qanında təpər! 

Türkün canında hünər! 

At üstə sıçrayarsa, 

Yer dinər, Göylər dinər! 

Türkümdü ər oğlu ər! 

Ərzi də yıxar-sökər! 

Türkü bir kimsə yenər? 

  

Namərd qana susamış! 

Əvvəl qırmış, talamış?! 

Bu döyüşdə susmayan, 

Bircə əsgər qalmamış?! 

Üç min azər övladı, 

Fəda edib çanını?! 

Qoruyub qardaşının, 

Şöhrətini, şanını? 

Türkün mübarək qanı, 

Sel olub, axıb o gün! 

Qana susamış dünya, 

Sakitcə baxıb, o gün!!! 

251 min, düz 309 nəfər, 

Mehmetçiyi yağılar 

Qana qəltan edibdilər! 

  

“Hücuma yox! Ölümə, 

Göndərirəm, mən səni! 

Get Mehmetim, arslanım, 

Qoru doğma Vətəni!” 

Söylədi generalım, 

Atatürküm-Kamalım! 

Dünyaca qəhrəmanım, 

Yer üzərində görküm! 

Nüsrət, Ənvər, Xəlil bəy, 

Tələt kimi Paşalar! 

Düşmənlərə ər kimi, 

Çəkdiriblər haşalar! 

Arslan kimi giriblər, 

Bu meydanda savaşa! 

Yaşa mübariz türküm! 

Yaşa, yaşa, min yaşa! 

Arıburnu, Çirkdə kənd, 

Acıtəpə lap son bənd... 

Çanaqqala –istehkam! 

Söndü neçə arzu-kam! 

Tökülən mərmilərin, 

Zərbəsindən biçildi, 

Çanaqala  cəbhəsi, 

Qanla, canla ölçüldü! 

Düşmənlər qasırğa tək 

Hücuma keçmişdilər! 

Hərb işini türk kimi, 

Söylə, özgə kim bilər? 

Neçə firəng, ingilis, 

Öz şərində boğuldu! 

Əbədi qərəmanım - 

Türk təzədən doğuldu! 

  

Çanaqqala söyləmə! 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar 101 

 

“Qurtuluş dərsi!”-söylə 

“Silkələdi dünyanı! 

Titrətdi ərzi!”-söylə 

276-ağırlıq çəkisi var! 

Burda türkün Tanrısı, 

Qəhrəmanlıq dərsi var! 

Seyid Çavuş özündə 

İlahi gücü duydu! 

Qaldırdı  top mərmisin 

Necə dəzgaha qoydu? 

Çağırdı Tanrısını, 

Necə fırlatdı, atdı?! 

O bircə top gülləsi 

Xaqanları oyatdı, 

Sultanları yaşatdı!.. 

Türkün igid qızları, 

O gün nişançı oldu! 

Türk oğlu qəhrəmanım 

Qutsal turançı oldu! 

Sağ qolu kəsilənlər, 

Sol qoluyla atdılar! 

Mərmiləri, topları! 

Bir-birinə qatdılar! 

Bu kafiri, yassarı! 

İlahi, özün qoru! 

Qəhrəmanları barı! 

O günü hər igid türk, 

Möcüzə yaratdılar?! 

Yerdə Ana torpağa, 

Göydə Haqqa çatdılar! 

Bəşər gəldi heyrətə! 

Əhsən bu məharətə! 

Düşmən çaşdı yolunu, 

İtirdi sağ-solunu! 

Türk əsgəri neylədi? 

Öldü, “Vətən!”-söylədi 

Savaşıyla, eşqiylə 

Ayrı tufan eylədi! 

Yaralıya dəymədi, 

Bir əsiri döymədi, 

Bağladı yarasını, 

Düşmənini söymədi! 

Bu bir dünya dərsidi! 

Qüdrəıt, həya dərsidi! 

Bu bir cahan savaşı, 

Yenə ucalardadı, 

Uca türkümün başı! 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar  104 

 

Bu, dünyaya yayılan. 

Ölməzliyin səsidir! 

Bu Türkün kainata 

Qalibiyyət bağıran, 

Zəfər təntənəsidir! 

Çanaqqala-ər sözü! 

Bir igidlik dərsidi! 

Fəxr elə, ey ana türk! 

Dünya baş əydi sənə! 

Sən ucadan ucasan! 

Qiymətini bilsənə! 

Yolunda məşəl oldun, 

Doğmanın da, yadın da! 

Bir Tanrı qüdrəti var, 

Türküm, sənin adında! 

Göstər yağı düşmənə, 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar 105 

 

Qüvvətini, gücünü. 

Hər zaman al yamandan 

Qisasını, öcünü! 

Qazandın əbədilik 

Bir zəfər sədasını! 

Ölməzlik dünyasında 

Məğrurluq nidasını… 

Yazdın tarixə qoydun! 

Düşmənin gözün oydun!.. 

Düşməninə hər zaman, 

Ölüm olsun, ar olsun! 

Tanrı Türkü qorusun! 

Tanrı Türkə yar olsun! 

  

13.03.2015 

“Şəhidlər ölməz, Vətən basılmaz!” - El deyimi 

(Milli Ordunun könüllü döyüşçüsü, qazi, şəhid 
bacım Vəfa Dəmirçioğluna həsr olunur) 

  

Çağır məni 

  

Ana Vətən! 

Çağır məni! 

Darda qalsan, 

Gələrəm mən! 

Hər ağrını, hər acını, 

Silərəm mən, 

Silərəm mən! 

  

Şəhidimi, 

Qucan torpaq! 

Oxunmusan varaq-varaq! 

Öp gözümdən, 

Gəl ayrılaq! 

Sənin üçün, 

Ölərəm mən! 

Ölərəm mən! 

  

Yurdun bağrı ayaqlanır! 

Burda mərdlər soraqlanır, 

Gavur düşmən, 

Nə haqq qanır! 

Nə utanır! 

Cəsədimlə, 

sipərəm mən! 

sipərəm mən! 

Araz axır, 

Kür də baxır! 

Qanım Qarqar 

olub, axır! 

Namərd düşmən, 

Yurdu yıxır! 

Başımda tufan oynayır, 

Gözümdə ildırım çaxır! 

Nur tökülsün, 

şəfəq-şəfəq, 

Ovuc-ovuc 

İçərəm mən! 

içərəm mən! 

  

Günəş çıxmır 

Murovlara!!! 

Tərsa hara? 

Murov hara! 

Vətən olan 

Bu daşlara, 

Al qanımı, 

Çilərəm mən! 

Çilərəm mən! 

  

Haqqım gələ, 

Bu dağlara! 

Məzar ola, 

Qorxaqlara! 

Uçan ağban 

Saraylara! 

Dönərəm mən, 

Dönərəm mən! 

 Gavur düşmən! 

Onu bil ki! 

Adı oğuz 

Olan yurdda! 

Sorağımız 

Göy türklərdə! 

Bayrağımız, 

Şaman, Alpər! 

Yol göstərən 

Ulu Qurtla! 

Pis canını, 

Pis qanına 

Bələrəm mən! 

Bələrəm mən! 

  

Vəfa Dəmirçioğluyam! 

Adı Avey soraqlıyam! 

Düşmən haqsız! 

Mən haqlıyam! 

Bir gün olar, 

Gülərəm mən! 

Gülərəm mən! 

  

Ana Vətən! 

Çağır məni! 

Gələrəm mən! 

Gələrəm mən! 

Hər ağrını, 

Hər acını, 

Bilərəm mən! 

Bilərəm mən! 

03.03.2020-ci il 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar  112 

 

Yaşa, Vəfa Dəmirçioğlu! 

  

Adın dillərdə əzbərdi, 

Yaşa, Vəfa Dəmirçioğlu! 

Şöhrətin ellər gəzədi, 

Yaşa, Vəfa Dəmirçioğlu! 

  

Avey kimi varın vardı, 

Bir güllü diyarın vardı, 

Külli-ixtiyarın vardı, 

Yaşa, Vəfa Dəmirçioğlu! 

  

Gödək ömrün varaq, varaq! 

Can kitabın soraq-soraq! 

Köksündə üçrəngli bayraq, 

Yaşa, Vəfa Dəmirçioğlu! 

Aşdın keçilməz sədləri, 

Yoxmuş mərdliyin qədəri, 

Qız varmış Vətən çəpəri?! 

Yaşa, Vəfa Dəmirçioğlu! 

  

İllər ilə yandım-yandım, 

Həsrətinlə alovlandım, 

Zəfər çaldıq, qürurlandım, 

Yaşa, Vəfa Dəmirçioğlu! 

  

Şəhidim, baş qəhrəmanım, 

Sənə qurban olsun canım, 

Şərəfim, şöhrətim, şanım, 

Yaşa, Vəfa Dəmirçioğlu! 

Zərəngizin can yerisən, 

Xalqımın güman yerisən! 

Bu gün bizimlə dirisən, 

Yaşa, Vəfa Dəmirçioğlu! 

 

17.04.2021-ci il 

Vəfaya 

 

(10 Noyabr, 2020-ci ildə qələbə çaldıq) 

  

Sən çox arzulardın, varmı xəbərin? 

Qələbəni çaldı, sənin dostların! 

Özünü Vətənə qurban deyənlər, 

Sizin arzunuzla güldü baharım, 

Qələbəni çaldı, sənin dostların! 

  

Vəfam, rahat uyu, torpağın yumşaq, 

Qələbə marşını oxudu əsgər! 

Şəhidim, cənnətdə xoşbəxt ol indi, 

Zəfər bayrağını qaldırdı rəhbər! 

Qələbə marşını oxudu əsgər! 

  

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar  116 

 

Qəhrəman oğullar, igid oğullar, 

Kürüyüb, süpürüb, atdı kafiri! 

Bil, bu qələbədə sənin payın var, 

Ruhunla döyüşdün, ruhun da diri! 

Kükrəyib, süpürüb, atdı kafiri! 

  

Vətən göylərində başa-baş süzsün, 

Ruhun qanadlansın, ağ mələk kimi! 

Körpələr məzarın üstə gül düzsün, 

Könlündə bəslənən xoş dilək kimi! 

Ruhun qanadlansın, ağ mələk kimi! 

          

 11.11.2020-ci il 

Uca şəhid 

  

Şəhid kimə deyirlər? 

Vətən üçün ölənə! 

Elin dərdi-sərini, 

Canı-dildən çəkənə! 

Vətənə göz tikənin, 

Gözlərini tökənə! 

  

Yurdun ağır günündə, 

Sinəsini gərənə! 

Xalqın nicatı üçün, 

Özünə kəfən biçənə! 

Uca şəhid yaşayır, 

Ölə biulməz heç zaman! 

Xalqınlın yaddaşında, 

Qalacaq o qəhrəman! 

  

Bir olsun, iki olsun, 

Gözü götürməyənlər, 

Bayrağım ucalanda, 

Şəhidin ruhu gülər! 

Qədirbilən ellərin 

Yaddaşında qalacaq! 

Sözsüz ki, bir gün onun, 

Heykəli ucalacaq! 

Heykəli ucalacaq! 

  

 24.04.20921-ci il 

Yurda Vəfalı 

  

İgid əsgərim! 

Yurda vəfalım! 

Fəxrim, vüqarım! 

Vətən butalım! 

Xalqım unutmur, 

Bu xidmətini, 

Qəlblərdə qazdın, 

Sən surətini! 

Yaşadın məğrur, 

Qanında qeyrət! 

İgid Vəfamı! 

Çox sevir millət! 

Dəmirçioğlu! 

Adı yaşayır, 

İgidlik eşqi, 

Sənlə başlayır! 

Sən Vətəninə, 

Fəxr, vüqarsan! 

Qışda, baharda, 

Həmişə varsan! 

  

Körpə fidanlar, 

Unutmur səni! 

Sən də ruhunla, 

Qoru Vətəni! 

02.07.2018-ci il. 

  

  

 

http://www.kitabxana.net/


www.kitabxana.net – Milli Virtual Kitabxananın e-nəşri 

Zərəngiz Dəmirçi Qayalı     20 Yanvar 121 

 

 

Daş Salahlı oyaqdır 

 

(Bacım, Milli Ordunun könüllü döyüşçüsü,  

şəhid Vəfa Dəmirçioğlu və onun  

igid, qəhrəman cəbhə dostlarına) 

  

“Vətən!” deyib bu torpağı qoruyan, 

Yaşıl düzü, göy bucağı qoruyan, 

El-obamı, od-ocağı qoruyan, 

İgidlərim Ana yurda dayaqdır! 

Daş Salahlı gecə-gündüz oyaqdır! 

  

Başımızı qara bulud alanda, 

Gümanımız Tanrımıza qalanda, 

Bir tərpəniş, bir həyəcan olanda, 

İgidlərim Ana yurda dayaqdır! 

Daş Salahlı gecə-gündüz oyaqdır! 

  

Bilsin düşmən, sonra daha gec olar, 

Qələbəyə inam da var, güc də var! 

Bayrağımız bir gün ərşə ucalar... 

İgidlərim Ana yurda dayaqdır! 

Daş Salahlı gecə-gündüz oyaqdır! 

  

Hər tufandan soyumasın sobalar, 

Darıxmasın, karıxmasın obalar, 

Bu torpağı miras qoyub babalar – 

İgidlərim ana yurda dayaqdır! 

Daş Salahlı gecə-gündüz oyaqdır! 

  

Zərəngizəm, ana yurdumdur mənim, 

Axan qanlar ağrım, dərdimdir mənim, 

Canım, qanım, arxam, ordumdur mənim, 

İgidlərim ana yurda dayaqdır! 

Daş Salahlı gecə-gündüz oyaqdır! 

 

 

1993 

Şəhidlərin “Qız qardaşı” 

 

(Qəhrəman bacım-Milli Ordunun könüllü 
döyüşçüsü, şəhid Vəfa Dəmirçioğluna bu adı 

verən Gülaya Həsənovaya minnətdarlığımı 
bildirirəm) 

  

Şəhidlərin “Qız qardaşı”- 

Adın mübarək, İgidim! 

Aslanların, ərənlərin, 

İçində çiçək, İgidim! 

Sən qorudun canın ilə, 

İndi gülüstan Vətənin! 

Yaraşdırdı hünərinə, 

Uca şöhrət, şan Vətənin! 

Sən igidsən bu adını, 

Halallıqla qazanmısan! 

Öz eşqini torpağına, 

Qanın ilə yazanmışsan? 

Ulu məqam, uca türbə 

Yaraşır, mərdim, adına! 

Qədir bilənlər var olsun! 

Mənə əziz, sənə doğma! 

  

Mərdliyinlə Vətənimə 

Uca məqam gətirmisən! 

Yurd eşqini, ey qəhrəman, 

Şəhadətə yetirmisən! 

  

İti ağılın, sevən qəlblə, 

Düşmənlərdən qisas aldın! 

Yurd qorudun, Vətən sevdin, 

Beləcə tarixdə qaldın! 

  

Ruhun bizə kömək olsun, 

Uca göylərdən, igidim! 

Qələbəyə qoşaq daha, 

Günü səhərdən, igidim! 

  

Mərd adınla mərd yaşadın! 

Yaşa, Vəfa Dəmirçioğlu! 

Adımla həyatda varsan, 

Qoşa, Vəfa Dəmirçioğlu! 

 

15.03.2018-ci il 

 Yazılsın bu gün 

  

Şuşaya, Laçına xəbər göndərin! 
Füzuli alındı, gəlirik deyin! 
Darda qalanlarım gözləsin məni,  
Sizin halınızı bilirik deyin! 

  

Rəhbərim and içdi Vətən adına! 
Əsgərim and içdi torpaq adına! 
Nigaran ruhlarım, nigaran yurdlar, 
Sizlər də güc verin qol-qanadıma! 

  

İgid əsgərinəm, candan keçərəm! 
Vətənim gözləyir, vardı xəbərim! 
Qalibəm, mən bu gün, əziz anacan! 
Duaların olub, mənim sipərim! 

  

Qarabağımı da azad edəcəm! 
Kəlbəcərimə də rahat gedəcəm! 
Atıldım mən hərbə, gülür gözlərim! 
Bil ki, yaxındadır mənim zəfərim! 

Vətənə canımı əsirgəmərəm, 
Gözəl yurdlarıma bir salam verəm! 
Qubadlı da məndən imdad istəyir! 
Cəbrayıl: “Gəl, məni azad et!”-deyir! 

  

İgid əsgərinəm, candan keçərəm! 
Vətənim gözləyir, vardır xəbərim! 
Mən bu gün qalibəm, əziz anacan! 
Duaların olub mənim sipərim! 

  

Xocam Xocalı da ayaq üstədir! 
Xocavənd də hazır, kəmərbəstədir! 
Əsir yurdlarım da nəfəs dərməyir, 
Hər an: ”Gəl, bizləri azad et!”-deyir 

  

Mən türk oğlu türkəm, vardır hünərim! 
İlham-Ərdoğan var cücüm, kəsərim! 
Keçərəm, bil, bütün keçilməzləri! 
Yazılsın bu gündən hünər dəftərim! 
 

01.10.2020-c il 

Şair xoşbəxtliyi 

  

Zərəngiz Dəmirçi Qayalının, doğrudan da, şair 

olduğunu, ilk növbədə, ondan bilirəm ki, adında- 

sanında, sözündə - söhbətində, işində- hərəkətində 

təkzib edilməsi heç cür mümkün olmayan sadəlövh 

(və kəskin!) bir şairlik havası, iddiası var. Bu elə bir 

iddiadır ki, hətta Zərəngiz arada bir and içib aman 

eləsə ki, mən şair deyiləm, elə belə sözdür gəlir 

ürəyimə, deyirəm, yazıram; heç kim inanmaz… 

Məsələnin ikinci, fikrimcə, ən mühüm cəhəti özünü 

onda göstərir ki, Zərəngizin artıq bir sıra maraqlı şeir 

kitabları nəşr olunub, nüfuzlu ədəbi mükafatlara, 

Prezident təqaüdünə layiq görülüb, hələ on il bundan 

qabaq “İlin Qadın Şairi” adını alıb. Yəni ötən illər 

ərzində öz istedadı, zəhmətkeşliyi ilə sübut edib ki, o, 

həqiqətən, söz adamıdır… 

Və nəhayət… Zərəngizin bilavasitə poeziyası 

barədə… 

O, hər şeydən əvvəl, vətənpərvər şairdir. 

Vətənpərvərliyi də el- obadan, yurd- yuvadan, doğma 

kəndi Daş Salahlıdan başlayır: 

Qoynunda xəzinə, dürr Avey dağı, 

Damcılın zövq verər ilk bahar çağı, 

Alimlər, şairlər, pirlər oylağı, 

İgidlərin beli xəncərli kəndim. 

  

Oradan keçir Qazağa… 

  

Sərvətin gözəllik, qaynağın ilham, 

Eşqin həyat dolu, nur dolu bir cam. 

Hüsnünə heyrandı bu Azərbaycan, 

Yaxına, doğmaya mehriban Qazax. 

  

Ordan da keçir Azərbaycana, bütün Türk 

dünyasına… Və gəlib çıxır bütövlükdə bu dünyanın 

işlərinə: 

Tilovu bəzəkli don olan dünya! 

İnsanı ələkdə dən olan dünya! 

Məsləhəti yaman gen olan dünya!.. 

  

Və aydın hiss olunur ki, poetik təfəkkürü nə qədər 

mütəvaze, hətta sadəlövh təsir bağışlasa da, 

Zərəngizin bu dünya ilə əməlli-başlı cəngi-cidala 

çıxacaq hökmü-hikkəsi də var: 

  

Tanrı sirdi, dünya naşı, - 

Göyərmir qaraca daşı… 

Araz, Kür oldu göz yaşım, 

Baba, sənin xəbərin var?.. 

  

Yaşı əllidən altmışa keçən Zərəngiz Dəmirçi 

Qayalının işi-gücü sirr olan Tanrıdan təmənnası isə 

cəmi-cümlətanı bundan ibarətdir ki: 

Həzin-həzin yazan mən oldum, ya Rəbb! 

İki kəlmə sözüm qalar dünyada!.. 

Şair üçün bundan böyük xoşbəxtlik varmı?.. 

  

Nizami Cəfərov 

Akademik, 

Milli Məclisin deputatı, Əməkdar Elm Xadimi, 

Azərbaycanda Atatürk Mərkəzinin direktoru 

